
ANATOMIK TERMINOLOGIYA-TIBBIY TA'LIMNING
AJRALMAS QISMIDIR

Xafizova Muxarram Nematilloyevna
Osiyo xalgaro universiteti Klinik fanlar kafedrasi

Annotatsiya: Ushbu maqgolada tibbiyot terminologiyasi tili hisoblangan lotin
tilini o’rganishning zaruriyatlari yoritilgan. Har bir soha vakili 0’z kasbiy tilini yaxshi
o’zlashtirgan bo’lishi kerak. Shu jumladan bo’lajak shifokorlar ham kasbiy tilini
yaxshi o’zlashtirish uchun lotin tilidagi anatomik, klinik va farmatsevtik terminlarni
yoddan bilishi kerakligi ugtiriladi

Kalit so’zlar: lotin tili,tibbiy terminologiya, kasbiy til, fan-texnika

Ma’lumki, bo‘lajak tibbiyot xodimlarining kasbiy tafakkurini oshirish uchun
o‘zlarining ’’kasbiy tili’’ lotin tilini chuqurroq o‘rganishi muhimdir. Buning uchun
lotin tilining fonetikasini, leksiko-grammatik xususiyatlarini mukammal bilishi va 0‘z
ona tilidagi muqobillari bilan chog‘ishtira bilishi, til hodisalari o‘rtasidagi o‘xshash va
fargli tomonlarini topa bilishini taqozo etadi. Til hodisalarini tarjima yordamida
tushunishi ularni puxta o‘zlashtirilishini kafolatlaydi.

Lotin tili o’qituvchilarining asosiy maqsad va vazifasi- talabalarga lotincha tibbiy
atamalar tarjimasining bazaviy qoidalarini o'rgatishdir. Shu bilan birga,
o'quvchilarning ona tilisiga mos ravishda o'qitish metodikasini moslashtirishi kerak.

Lotin tili tibbiyot xodimlarining professional kasbiy tilidir, shuning uchun uni
tibbiyot oliy ta’lim muassasalarida o'rganishga alohida e'tibor qaratilishi kerak. Lotin
tilini bilish biologiya, normal va patologik anatomiya va fiziologiya, farmakologiya va
Klinik tsikl fanlari kabi fanlarni muvaffaqiyatli o'zlashtirish uchun asos yaratadi.
Shuning uchun, mening fikrimizcha, ushbu modulni o'rganish uchun o'quv dasturiga
ajratilgan soatlar soni yetarli emas. O’ta mas’uliyatli va sharafli kasb-shifokorlik
kasbini puxta egallash uchun tibbiyot talabalari 1-bosgichdanoq lotincha
tibbiy terminlarni yaxshi o’zlashtirishlari zarur bo’ladi. Lotin tilini o’rganish uning
grammatikasi  bilan tanishishdan boshlanadi. Talaba-yoshlarga lotin tili
grammatikasini har tomonlama puxta o‘rgatish hamda og‘zaki va yozma shaklda tibbiy
terminlarni to’g’ri talaffuz qilish(o’qish)ni o‘rgatish-lotin tili o’qituvchilarining asosiy
magsadi hisoblanadi.

Har ganday til bu tug'ilgan tirik organizmdir, u yashaydi va o'ladi, ammo ularning
ba'zilari uzoq umr ko'radi va hatto foydalanish doirasi va mulogotda cheklangan
bo'lsa-da, ko’pgina sohalarda yashaydi. Ushbu tillardan biri - bu lotin tilidir. Garchi
lotin tili “o’lik til” atalsa-da, tibbiyotda uning o’rni beqiyos. Lotin tili barcha klassik
tillarning otasidir. Anatomik terminologiyaning asosi, farmakologiya, fiziologiya,

terapiya va boshqa barcha tibbiyot yo'nalishlarning tili hisoblanmish- lotin tili bugungi
kungacha tirik ekanligi ajablanarli emas, o'zining g'ayrioddiy kontekstual va hissiy
xilma-xilligi, barcha hind-evropa tillarning asosi ekanligi bilan ajralib turadi.

Lotin tilini mukammal egallash yana shunisi bilan ahamiyatliki, innovatsion
texnologiyalar asrida tibbiyot, fan va texnikaning uzluksiz rivojlanishi,
mamlakatimizga chet el tibbiy texnika va texnologiya vositalari kirib kelishi talaba-
yoshlardan lotin tilini puxtaroq o‘zlashtirishlarini taqozo etadi. Masalan: diagnostik
tekshiruv usullari: MRT (magnit rezonans tomografiya), MSKT (multi spiralli
kompyuter tomografiyasi), EFGDS (ezofagogastroduodenoskopiya), UTT (ultra
tovush tekshiruvi), ECU (ekstrakorporal urug’lantirish) va boshga shu kabi
abbreviaturalarning ma’nolarini bilishi zarur.

Zamonaviy tibbiyot terminologiyasi eng murakkab terminologik tizimlardan
biridir. Tibbiy atamalarning umumiy soni noma’lum - mutaxassislarning fikriga ko’ra,
zamonaviy tibbiyotning terminologik fondi 500 ming tibbiy atamalardan oshadi. Agar
bundan yuz yil avval bilimdon shifokor zamonaviy terminologiyani yaxshi bilgan
bo’lsa, hozirda bir necha yuz ming tibbiy atamalarni o’zlashtirishning deyarli imkoni
yo’q. Hatto ularni shunchaki yodlash ham hali hech kim uchun imkoni bo’Ilmagan,
shuning uchun lotin tilida, boshqa tillarda bo’lgani kabi, ma’lum elementlardan
atamalarni so’z yasash tizimi va qoidalarisiz amalga oshirib bo’lmaydi. Agar talabalar
ushbu qoidalarni yaxshi o’zlashtirsa, yangi atamalarni tushunishni o’rganishi mumkin.

Lotin tili an'anaviy ravishda o'z go'llanilishini topgan fan sohalari, shubhasiz,
tibbiyot bilan bog'liq. Tibbiyot ta’lim muassasalarida Lotin tili va tibbiy terminologiya
moduli uch asosiy terminologiya: anatomik, klinik va farmasevtik terminologiyadan
iborat bo’limlarni o’z ichiga oladi. Tibbiyot terminologiyasining asosiy
terminologiyasi- anatomik terminologiyadir, chunki talabalar o’qishining boshidan
odam anatomiyasini, tana tuzilishini o’rganishni boshlaydi, tabiiyki, bu terminlar lotin
tilida qabul qilingan, ya’ni anatomik terminologiya- tibbiy ta'limning ajralmas
gismidir, chunki barcha anatomik atamalar parallel ravishda lotin tilida o'rganiladi. Bu
yerda ikkita bo'lim ikki nugtai nazardan ko'rib chigiladi:

1) - anatomiya nuqtai nazaridan ushbu atama bilan atalgan (chegara
joylashgan joy, uning vazifalari) ob'ekt, anatomik shakllanish bilan haqgiqiy bog'lanish
uchun atama muhim ahamiyatga ega.

2) - Lotin tili nuqtai nazaridan atama til bilan (qganday urg'u, qo’shimcha,
termin) bog'lig holda muhim ahamiyatga ega.

Tibbiyot institutlarining 1-bosqich talabalari oz o‘quv faoliyatlarining ilk
kunlaridanog lotin tili va tibbiy terminologiya fanini o‘rganishni boshlaydilar.
Tabiiyki, bu fan ular uchun yangi fan, shuning uchun ham lotin tilini o’rganish barcha
tillarda bo’lganidek, alifboni o'rganishdan boshlanadi. O’zbek guruhlari alifboni rus
guruhlariga taggosan osonroq yodlaydi, fagat [c] harfi o’zbek alifbosida mavjud

bo’lmaganligi uchun shu harf gatnashgan atamalarni ba’zida xato talaffuz qilishi va
orfografik xato yozishi mumkin, shuning uchun [c] harfi gatnashgan terminlarni
ko’proq ularga doskada yozdirib, orfografik xatolarini topishini talab gilish mumkin,
lekin ingliz tilini yaxshi bilgan talabalarga bu osonroq kechadi. Lotin orfografiyasi
ham unchalik murakkab emas, chunki so’z qanday yozilsa, shunday o’qiladi.
Taqgoslang: latina [latina], latin [laetin] - lotin tili va h. O’zbek tilimiz lotin yozuviga
asoslangan til bo’lganligi va talabalar ingliz alifbosini bilganligi uchun lotin alifbosini
o’rganish talabalarga qiyinchilik tug’dirmaydi. Lotin tili harflari bilan tanishish: unli
va undosh harf va tovushlar, digraph, diftong, harf birikmalari gatnashgan terminlarni
to’g’r1 talaffuz qilish, terminlarni urg’usini to’gri qo’ya olish va albatta lotin tilida ot,
sifat, son kabi mustaqil so’z turkumlarining grammatik kategoriyalarini o’rganishdan
boshlaydilar. Demak, lotin tili alifbosi, fonetikasi, lotin tili grammatikasi asoslari: ot,
sifat, son, fe’l so‘z turkumlari, moslashgan va moslashmagan aniglovchilar, murakkab
anatomik-gistologik terminlarni o’rganishni boshlash talabalarga odam anatomiyasi va
gistologiya terminlarini bemalol tushunish imkoniyatini beradi va ular bu fanlardan
ham yaxshi natijalarga erishadilar. Ayrim hamkasblardan fargli ravishda shuni
ta'kidlamoqchiman, lotin tilini o'rganishda lotin grammatikasiga katta e’tibor
garatishimiz kerak. Mening fikrimizcha, lotin tilining asosiy tamoyillarini bilish
talabalarning tahliliy qobiliyatlarini kengaytirishga, ularning tibbiy terminlarni
o’rganishga bo’lgan xohishlarini qo'llab-quvvatlashga imkon beradi, 0'z-0'zini
tarbiyalash va olingan Dbilimlarni kengaytirish, ularning ijodiy salohiyatini
chuqurlashtirish kabi maqgsadlar zamonaviy ta’lim standartlarida aniq belgilangan.
Asosiy nugta — ba’zi harflar va harf birikmalarini to'g'ri talaffuz qilishni, shuningdek
urg’u qo’yish qoidalarni o'rganishdan iborat. Talabalarga anatomik terminlarning
tuzilish strukturasi, anatomik terminlarni o’rganishda lotin grammatikasi bilan
tanishish, 2, 3, 4 so’zdan iborat anatomik terminlarni lotin tilidan o’zbek tiliga va
aksincha o’zbek tilidan lotin tiliga to’gr’i, sifatli hamda tezda tarjima qila olish
ko’nikmalarini rivojlantirishdan iborat.

